
				এই পৃষ্ঠাটোৰ বৈধকৰণ হৈছে
৩২
দিহা নামৰ সম্ভাৰ





বৈষ্ণৱৰ বেশ ধৰিয়া ফুৰয়
 বেদ পন্থ কৰি নষ্ট॥

পৰম ইশ্বৰ কৃষ্ণ দেৱতাৰ
 গুণৰ নাহিকে অন্ত।

ইহাৰ তত্বক জানিবা কেৱলে
 শঙ্কৰে মাত্ৰ জানন্ত॥







••••••••••••





৯। মূল ঘোষাঃ—






শঙ্কৰদেৱে সাচী পাতত বোলাই আছে মহী।

মাধৱে সুধিলে গুৰু আছে কিবা লিখি।

অ’ হে কলিযুগ পাপৰ প্ৰলয়;

সেই কাৰণে দশম-কীৰ্ত্তন লিখি আছো মই অ’
 লিখি আছো মই॥







পদঃ—






শুনা সভাসদ পদ শঙ্কৰ চৰিত্ৰ,

আপুনি ঈশ্বৰ আহি হৈলন্ত বিদিত।

নানা যুগে ধৰা তুমি নানা অৱতাৰ,

কলিযুগে গুৰু ৰূপে আসিলা ইবাৰ।

সমস্ত লোককে মোক্ষ দিবৰ কাৰণে,

কৰিলা বিবিধ শাস্ত্ৰ শঙ্কৰ মাধৱে।

কলিৰ পৰম পাপ সাগৰ শংকাশ,

প্ৰথমতে দহি তাক কৰে সৰ্ব্বনাশ।

